
universiteti; 

Amirov Zafar Aktamovich – yuridik fanlar doktori 
(PhD), O‘zbekiston Respublikasi Sudyalar oliy 

kengashi huzuridagi Sudyalar oliy maktabi; 

Jo‘rayev Sherzod Yuldashevich – yuridik fanlar 
nomzodi, dotsent, Toshkent davlat yuridik 

fanlari bo‘yicha falsafa doktori (PhD), Samarqand 
davlat universiteti; 

Bobomurotova Latofat Elmurodovna — pedagogika 

Karimova Vasila Mamanosirovna – psixologiya 
fanlari doktori, professor, Nizomiy nomidagi 
Toshkent davlat pedagogika universiteti; 

Hayitov Oybek Eshboyevich – Jismoniy tarbiya va 
sport bo‘yicha mutaxassislarni qayta tayyorlash va 

doktori, professor 

Umarova Navbahor Shokirovna– psixologiya fanlari 
doktori, dotsent, Nizomiy nomidagi Toshkent davlat 

Atabayeva Nargis Batirovna – psixologiya fanlari 

doktori, falsafa fanlari doktori, professor, Toshkent 
arxitektura qurilish instituti; 

Bo‘tayev Usmonjon Xayrullayevich –siyosiy fanlar 
doktori, dotsent, O‘zbekiston milliy universiteti 
kafedra mudiri. 

 

ОАK Ro‘yxati 

Mazkur jurnal Vazirlar Mahkamasi huzuridagi Oliy attestatsiya komissiyasi Rayosatining 2022-yil  
30-noyabrdagi 327/5-son qarori bilan tarix, iqtisodiyot, falsafa, filologiya, yuridik va pedagogika fanlari 
bo‘yicha ilmiy darajalar yuzasidan dissertatsiyalar asosiy natijalarini chop etish tavsiya etilgan ilmiy 
nashrlar ro‘yxatiga kiritilgan. 

 

“Ijtimoiy-gumanitar fanlarning dolzarb 

muammolari” elektron jurnali 2020-yil  

6-avgust kuni 1368-sonli guvohnoma bilan 

davlat ro‘yxatiga olingan. 

Muassis: “SCIENCEPROBLEMS TEAM” 

mas’uliyati cheklangan jamiyati 

 

Tahririyat manzili: 

100070. Toshkent shahri, Yakkasaroy 

tumani, Kichik Beshyog‘och ko‘chasi, 

70/10-uy. Elektron manzil: 

scienceproblems.uz@gmail.com 

Bog‘lanish uchun telefon: 

(99) 602-09-84 (telegram). 

mailto:scienceproblems.uz@gmail.com

Kirish. Zamonaviy davrda dunyo mamlakatlarining ijtimoiy-siyosiy taraqqiyotida 

madaniy plyuralizm muhim omillardan biri sifatida eʼtirof etilmoqda. Globalizatsiya 

jarayonining jadallashuvi, axborot texnologiyalarining keng tarqalishi va xalqaro migratsiya 

oqimlarining koʻpayishi natijasida jamiyatlar yanada murakkab va koʻp qatlamli ijtimoiy 

tuzilmalarga ega boʻlmoqda. Bu holat, oʻz navbatida, turli millatlar, konfessiyalar, irqiy va 

madaniy guruhlar oʻrtasidagi oʻzaro munosabatlarni yangi bosqichga olib chiqmoqda. 

“Shunday murakkab sharoitda ijtimoiy barqarorlikni taʼminlash uchun jamiyatda mavjud 

madaniy xilma-xillikni inobatga olgan holda boshqaruv siyosatini yuritish zarurati vujudga 

keladi”[1, 25 b]  

Madaniy plyuralizm tushunchasi jamiyatdagi barcha madaniy guruhlarning teng 

huquqli ishtirokini, oʻzligini erkin namoyon etishini va ularning manfaatlari davlat siyosatida 

ifodalanishini bildiradi. Bu yondashuv jamiyatda bagʻrikenglik, inklyuzivlik, ijtimoiy adolat va 

hurmat tamoyillariga asoslanadi. “Plyuralistik tamoyillar asosida tashkil etilgan ijtimoiy 

tizimlar zoʻravonlik va ziddiyatlarning oldini olishda, ijtimoiy birdamlikni mustahkamlashda va 

jamiyat aʼzolarining ijtimoiy hayotga faol jalb qilinishida muhim rol oʻynaydi” [5, 18 b]. 

Ijtimoiy barqarorlik deganda jamiyatda mavjud siyosiy, iqtisodiy va madaniy 

institutlarning izchil ishlashi, aholining asosiy ehtiyojlari qondirilishi, fuqarolar oʻrtasida 

ijtimoiy kelishuv mavjudligi va ijtimoiy adolat tamoyillari taʼminlangan holat tushuniladi. Bu 

barqarorlikni saqlab qolish va mustahkamlash uchun jamiyat ichidagi madaniy guruhlarning 

oʻzaro murosaga tayyorligi, ularning oʻzini teng his qilishi va ijtimoiy tizimga 

integratsiyalashuvi zarur. 

Xususan, Oʻzbekiston tajribasida ham koʻp millatli jamiyat sharoitida madaniy 

plyuralizm tamoyillari davlat siyosatining ajralmas qismiga aylanib bormoqda. “Millatlararo 

totuvlik va diniy bagʻrikenglik” siyosati orqali turli madaniy qatlamlar oʻrtasidagi uygʻunlikni 

taʼminlash boʻyicha qator dasturlar amalga oshirilmoqda. Bunday yondashuv ijtimoiy 

barqarorlikni taʼminlashda nafaqat hozirgi avlod, balki kelajak avlodlar manfaati uchun ham 

zaruriy shartdir.  

Shu asosda, ushbu maqolada madaniy plyuralizmning nazariy asoslari, uning ijtimoiy 

barqarorlikka taʼsiri, shuningdek, Oʻzbekiston va xorijiy davlatlar tajribasidagi amaliy jihatlari 

tahlil qilinadi. 

Metodologiya. Ushbu ilmiy tadqiqot madaniy plyuralizmning ijtimoiy barqarorlikka 

taʼsirini chuqur tahlil qilishga qaratilgan boʻlib, unda sifat va qisman miqdoriy yondashuvlar 

uygʻunlashgan. Tadqiqot doirasida bir nechta usullar birgalikda qoʻllanildi: hujjatli tahlil, 

taqqoslov, kontent tahlil, hamda mavzuga oid statistik maʼlumotlardan foydalanishga urinish 

qilindi. 

Birinchi bosqichda, xalqaro tashkilotlarning rasmiy hisobotlari (UNESCO, OSCE), ilgʻor 

xorijiy davlatlar (Kanada, AQSh, Hindiston) va Oʻzbekiston Respublikasining konstitutsiyaviy 

va qonunchilik bazasi asosida madaniy plyuralizm siyosatining asosiy mezonlari va tamoyillari 

oʻrganildi. Bu bosqichda ayniqsa “Multiculturalism Act” va Oʻzbekiston Respublikasi 

Konstitutsiyasining 18 va 31-moddalari asosiy tahlil obyektlari sifatida tanlandi.  

Keyingi bosqichda turli mamlakatlar — AQSh, Kanada, Hindiston va Oʻzbekiston 

tajribasi asosida madaniy plyuralizm va ijtimoiy barqarorlik oʻrtasidagi bogʻliqliklar 

solishtirildi. Bu yondashuv plyuralizm siyosatining har xil sotsial-iqtisodiy, siyosiy va madaniy 

sharoitlarda qanday natijalar berganini aniqlash imkonini berdi [2, 4 b]. 

Uchinchi bosqichda OAV materiallari (ruxsat etilgan yangilik portallari, hukumat veb-

saytlari), taʼlim resurslari (darsliklar, oʻquv qoʻllanmalar), ilmiy maqolalar va ijtimoiy 

tarmoqlarda plyuralizmga oid mazmunlar kontent tahlil asosida oʻrganildi. Ayniqsa, rasmiy 

nutqlar va davlat rahbarlarining bayonotlari orqali plyuralizmga boʻlgan yondashuv va uning 

barqarorlik siyosatidagi oʻrni aniqlashtirildi [8,143 b]. 

Tadqiqotning Oʻzbekiston boʻyicha empirik asosi sifatida “Millatlararo totuvlik va diniy 

bagʻrikenglik” siyosati doirasida amalga oshirilgan dasturlar tahlil qilindi. Jumladan, 

Respublika Millatlararo munosabatlar qoʻmitasi, Oʻzbekiston Respublikasi Prezidenti 

huzuridagi Strategik tadqiqotlar instituti va Taʼlim vazirligi hujjatlari asosida real holat 

oʻrganildi [9,19 b]. 

Tadqiqotning baʼzi cheklovlari mavjud. Xususan, statistik maʼlumotlarning 

yetishmasligi, baʼzi manbalarning subyektivligi va plyuralizm tamoyillarining har bir hududda 

turlicha qabul qilinishi natijalarning umumlashtirilishiga cheklov boʻlishi mumkin. Shu sababli, 

olingan natijalar holatga mos holda talqin qilinishi lozim. 

Natijalar. Tadqiqot natijalari shuni koʻrsatadiki, madaniy plyuralizm siyosati ijtimoiy 

barqarorlikning muhim tayanchlaridan biridir. Turli davlatlar tajribasi asosida tahlil qilinishi 

madaniy xilma-xillikni qoʻllab-quvvatlovchi mexanizmlar jamiyatda zoʻravonlik, ziddiyat va 

chetlab qoʻyilish kabi salbiy hodisalarni kamaytirishga xizmat qilishini tasdiqlaydi. 

Kanadada 1988-yilda qabul qilingan Multiculturalism Act asosida davlat barcha 

madaniy-guruhlarning teng huquqli rivojlanishini qoʻllab-quvvatlab kelmoqda. Natijada, turli 

millat va eʼtiqod vakillari ijtimoiy hayotda faol ishtirok etmoqda. Bu holat jamiyatdagi umumiy 

ijtimoiy ishonch darajasining yuqoriligi va siyosiy barqarorlikning mustahkamligi bilan 

bogʻliq[4,57 b]. 

Oʻzbekistonning koʻp millatli jamiyatida (130 dan ortiq etnik guruhlar) madaniy 

plyuralizmni boshqarish davlat siyosatining muhim yoʻnalishi hisoblanadi. Tadqiqot shuni 

koʻrsatdiki, Parex va Taylorning nazariyalari Oʻzbekistonning “xalqlar doʻstligi” siyosatiga mos 

keladi, chunki bu siyosat turli madaniyatlarning teng hurmat qilinishini targʻib qiladi. Ushbu 

natijalar madaniy plyuralizmning ijtimoiy barqarorlikka ijobiy taʼsir koʻrsatishi uchun faqat 

tolerantlik emas, balki faol muloqot, eʼtirof va inklyuziv siyosat zarurligini tasdiqlaydi. 

Oʻzbekistonda esa Konstitutsiyaning 18-moddasida millatidan, dinidan qatʼi nazar 

barcha fuqarolarning teng huquqliligi kafolatlanadi. Bu norma amaliyotda “Millatlararo totuvlik 

va diniy bagʻrikenglik” tamoyili orqali har bir guruhning oʻz madaniy xususiyatlarini saqlab 

qolish huquqini mustahkamlaydi.[6,89 b]  

AQShda turli madaniy guruhlarning erkin faoliyat yuritishi konstitutsiyaviy huquq bilan 

kafolatlangan. Biroq, plyuralizm siyosatining izchil emasligi baʼzi holatlarda ijtimoiy 

noroziliklarga olib kelmoqda. Shunga qaramasdan, federal darajada olib borilayotgan inklyuziv 

siyosatlar, masalan, “Affirmative Action” dasturlari orqali etnik tenglikni taʼminlashga 

qaratilgan harakatlar barqarorlikni qoʻllab-quvvatlamoqda.[7,66 b]  

Hindiston tajribasi ham eʼtiborga loyiq. Bu mamlakatda diniy va madaniy xilma-xillik 

nihoyatda keng. Konstitutsiya asosida barcha konfessiyalarga huquqiy kafolatlar berilgan 

boʻlsa-da, baʼzan siyosiy radikallik plyuralizm siyosatini izdan chiqaradi. Shunga qaramay, 

madaniy plyuralizm siyosatini davom ettirish orqali ijtimoiy muvozanat tiklanmoqda [1,19 b] 

Tadqiqot davomida aniqlanishicha, plyuralizmga asoslangan siyosat quyidagi 

ustunliklarni beradi: 

 Madaniy guruhlar oʻrtasida ishonch muhitini mustahkamlaydi; 

 Davlat va jamiyat oʻrtasidagi aloqalarni sogʻlomlashtiradi; 

 Migratsion jarayonlarda adaptatsiya darajasini oshiradi; 

 Siyosiy ekstremizm va radikallashuv xavfini kamaytiradi; 

 Fuqarolik jamiyatini rivojlantirish uchun zamin yaratadi. [5,31 b] 

Muhokama. Oʻtkazilgan tadqiqotlar va xalqaro tajriba shuni koʻrsatadiki, madaniy 

plyuralizm siyosati faqatgina ijtimoiy totuvlikni emas, balki barqaror rivojlanishni ham 

taʼminlash uchun muhim omildir. Bu siyosatni izchil amalga oshirish natijasida ijtimoiy 

ziddiyatlar kamayadi, millatlararo va dinlararo munosabatlar barqarorlashadi, jamiyat aʼzolari 

oʻzini toʻlaqonli fuqarolik subyekti sifatida his qiladilar. 

Madaniy plyuralizm masalasi zamonaviy jamiyatda doimiy ilmiy va siyosiy bahs 

markazida qolmoqda. Ch.Taylor va B.Parexlar jamiyat barqarorligi uchun nafaqat huquqiy balki 

oʻzaro hurmat va madaniyatlar oʻrtasida muloqot zarurligini taʼkidlaydi. 

J.Rex va V.Kimlika kabi olimlar zamonaviy jamiyatda faqat koʻpchilikni emas balki 

ozchilik ehtiyojlarini ham inobatga olish zarurligini aytadi.Shuningdek, xalqaro tajriba ham, 

aynan ozchilikning oʻz tilida taʼlim olishi va madaniyatini rivojlantirishi huquqiga ega ekanligi 

jamiyat barqarorligiga ijobiy taʼsir qilishini koʻrsatmoqda.  

Shu jihatdan, Oʻzbekiston sharoitida ham har bir guruh manfaatlarini hisobga olish 

madaniyatlararo ochiqlik va inklyuzivlikni kuchaytirish zarur. Bu esa oʻz navbatida barqaror 

taraqqiyot va ijtimoiy birdamlikka erishishni kafolatlaydi  

Oʻzbekiston Respublikasi oʻzining koʻp millatli va koʻp konfessiyali jamiyati sharoitida 

millatlararo totuvlik va diniy bagʻrikenglik siyosatini izchil amalga oshirib kelmoqda. Bu 

yondashuv amaliyotda ham oʻz aksini topmoqda: barcha milliy madaniy markazlar, diasporalar 

faoliyat yuritmoqda, diniy erkinlik qonuniy asosda kafolatlangan. 

Shu bilan birga, plyuralizm siyosatini izchil olib borishda ayrim cheklov va xavflar 

mavjud. Jumladan, baʼzi guruhlarning identifikatsion ajralib chiqishi, oʻzini jamiyatdan 

begonalashtirish holatlari, yoki plyuralizm niqobi ostida separatistik yoki radikal 

qarashlarning paydo boʻlishi ehtimoli inkor etib boʻlmaydi. Tadqiqot shuni koʻrsatadiki, 

plyuralizm siyosati oʻz-oʻzidan ijtimoiy barqarorlikni taʼminlamaydi. Uning samarasi koʻp 

jihatdan davlat institutlarining adolatli va inklyuziv siyosat yuritishiga, ommaviy axborot 

vositalarining beparvo emasligiga va taʼlim tizimining madaniyatlararo muloqotga ochiq 

boʻlishiga bogʻliq. Aks holda, plyuralizm tashqi koʻrinishda mavjud boʻlib, real ijtimoiy 

muammolarni yechishga xizmat qilmasligi mumkin. 

Oʻzbekiston uchun dolzarb muammo shundaki, plyuralistik tamoyillarni milliy gʻoya, 

tarixiy xotira va umumiy maʼnaviy qadriyatlar bilan uygʻunlashtirish zarur. “Yangi Oʻzbekiston 

— yangicha tafakkur” shiori doirasida bu borada ilk qadamlar tashlangan boʻlsa-da, plyuralizm 

siyosatini har bir hudud va har bir ijtimoiy qatlamda yanada samarali tatbiq etish uchun tahliliy 

yondashuv, zamonaviy metodlar va ilgʻor xorijiy tajribani chuqur oʻrganish zarur”.[1,19-25 b]  

Xulosa. Yuqorida olib borilgan ilmiy izlanishlar shuni koʻrsatadiki, madaniy plyuralizm 

nafaqat ijtimoiy totuvlikni, balki barqaror jamiyat qurilishining asosiy kafolatlaridan biri 

sifatida namoyon boʻlmoqda. Tadqiqotda Oʻzbekiston va qator xorijiy davlatlar tajribasi asosida 

madaniy plyuralizm tamoyillarining turli sotsial-madaniy kontekstlarda qanday amalga 

oshirilayotgani tahlil qilindi. Ayniqsa, Kanadadagi multikulturalizm siyosati, AQSh va 

Hindistondagi inklyuzivlik harakatlari, hamda Oʻzbekiston Respublikasining “Millatlararo 

totuvlik va diniy bagʻrikenglik” tamoyiliga asoslangan siyosati plyuralizmning amaliy 

koʻrinishlarini ochib berdi. 

Madaniy plyuralizm siyosati orqali jamiyatda madaniy xilma-xillikni tan olish, hurmat 

qilish va qoʻllab-quvvatlash tamoyillarini kengaytirish ijtimoiy ziddiyatlarning oldini olish, 

siyosiy ekstremizmni jilovlash va fuqarolik birdamligini mustahkamlashga xizmat qiladi. Biroq, 

plyuralizmni real ijtimoiy qadriyat sifatida singdirish uchun u faqat huquqiy yoki deklarativ 

darajada emas, balki taʼlim, axborot siyosati, hududiy boshqaruv va fuqarolik jamiyati 

institutlari orqali chuqurroq amalga oshirilishi lozim. 

Oʻzbekiston sharoitida plyuralistik yondashuvni kuchaytirish milliy gʻoya va maʼnaviy 

yuksalish bilan uygʻunlashtirilgan holda amalga oshirilsa, bu ijtimoiy barqarorlikni 

mustahkamlashda muhim strategik yoʻnalish boʻlib xizmat qiladi. Shu boisdan, madaniy 

plyuralizm — bu faqat ijtimoiy boshqaruv mexanizmi emas, balki demokratik jamiyatning 

ajralmas gumanistik qadriyatidir. 

